
хть Алёшинав. И цёратьня охотнаста азондозь теенза, кит синь и кодама синнь тевсна Алёшинаса председательти Егор Михалочти.

Синь корхнелть-ба Данил Егоровичть мархта и сяда куваць, сяс мес теест улсь любопытна ванмос тяфтама ломанть ланкс, конань колга ломатть корхтайхть, што сон кулак, но тяса синь няезь, што калдазста лисендийхть Данил Егорычть тейс колма алёшинскай сокай ломатть, и синнь фталост моли хмурай и кяжи Ермолайсь. Няезь Ермолайть, сяннь, конац пиксозя весть ВаськатЬ палаксса, цёратьня тусть эшить эзда ласькозь и курок пачкоцть Алёшинав, площеть ланкс, коса пуромс народ кодама-бди митинкс.

Но цёратьня, исть ащя тоса, тусть сяда тов, велеть пес, арьсезь, што толда самоста куляксасазь Егор Михайлочть эзда, мес народ и мезя тяфтама интереснай уйфни тяса.

Но Егорть куца синь сатозь аньцек сонь идензон — Пашкать да Машкать. Нят улсть кота кизонь близнецт, пяк дружнайхть эсь ёткова и пяк шавийхть фкя фкянь ланкс.

Кода и валда, синь налхксийхть марса. Пашкась инцсесь кодама-бди цюрбаконят и планканят, а Машкась синь эздост тиенц пясоконя ланкса, кода няевсь цёратьненди, кати куд, кати эши.

Но Машкась азондозя теест, што тя аф куд и аф эши, а вася улсь трактор, тяни ни ули аэроплан.

— Эх тинь! — мярксь Васькась, бесцеремоннайста токсесы «аэропланть» ракитовай илиняса. Эх* тинь, глупай ломатть. Рызи щепкаста аэроплан тиендийхть? Синь тиенцазь сафсем лияста. Коса тинь аляндесть?

— Алязя собранияв тусь, — пеедезь отвецясь, вохси аф кяжиязь Пашкась.

— Сон собранияв тусь, — пышкяць Машкась кеподезень голубой цють-цють дивандафста ащи сельмонзон цёратьнень ланкс.

Сон* тусь, а куца аньцек бабазя матф пянокланкс и сялонды — пшкяць Машкась*.

— А бабазя матф и сялонды, — азонцы Машкась. — И мзярда алязя тушенды, сон тожа сялонды. Корхтай, штоба модать пачк тулеть эсь колхозцень мархта.


И Машкась аф споконайста варжакксь ся шири, коса ащесь

